
ᓇᓗᓇᐃᔭᖅᓯᒪᓂᖏᑦ Wek’èezhìı (ᕗᐃᑭᔩ) ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐅᓂᒃᑳᖏᑦ ᐊᑎᖃᖅᑐᖅ “ᐅᓂᒃᑳᑦ 

ᐃᓄᓐᓂᑦ ᑲᑎᒪᑎᑦᑎᓂᕐᒧᑦ ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ 9-11 ᐄᐳᓗ 2019 ᐱᐊᓲᑰ ᓄᓇᑦᓯᐊᖅ ᐊᒻᒪ 

ᐱᔾᔪᑎᖏᑦ ᐃᓱᒪᓕᐅᖅᑕᐅᔪᑦ ᐊᑦᑐᐊᓂᓖᑦ ᑲᑐᑎᔪᓂᑦ ᑐᔅᓯᕋᐅᒻᒥ ᐊᐅᓚᑦᑎᓂᕐᒧᑦ Sahtì Ekwo ̨̀ (ᓵᑎ ᐃᐊᒃᕗ) 

(ᐳᓘᓅᔅ−ᑲᓇᓐᓇᒥ ᑐᑦᑐᖏᑦ) ᑐᑦᑐᐃᑦ” 

 

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ (WRRB) ᑲᒪᒋᔭᖃᖅᑐᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ ᐃᓗᐊᓂ ᕗᐃᑭᔩ ᐊᒻᒪ 

ᑲᒪᒋᔭᖃᖃᑦᖅᑕᐅᑎᔪᑦ ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᓵᑎ ᐃᐊᒃᕗ (ᐳᓘᓅᔅ−ᑲᓇᓐᓇᒥ ᑐᑦᑐᖏᑦ) ᑐᑦᑐᐃᑦ. 

ᓅᕕᐱᕆᒥ 2018, ᐱᓕᕆᕕᐊᖓ ᐊᕙᑎᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᓪᓗ ᐱᕈᒃᑲᓐᓂᕈᓐᓇᖅᑐᓕᕆᔨᖏᑦ (ENR), 

ᓄᓇᑦᓯᐊᑉ ᒐᕙᒪᖓᑦ (GNWT) ᐅᓂᒃᑳᓚᐅᖅᑐᑦ ᑖᒃᑯᐊ, ᑕᑯᓐᓇᖅᑕᖏᑎᒍᑦ, ᓵᑎ ᐃᐊᒃᕗ ᑐᑦᑐᐃᑦ 

ᖃᑦᑏᓐᓇᕈᖅᐸᓪᓕᐊᖏᓐᓇᖅᑐᑦ ᐊᖏᔪᒥᑦ. ᓵᑎ ᐃᐊᒃᕗ ᑐᑦᑐᐃᑦ ᐊᑦᑎᓪᓕᒋᐊᖅᓯᒪᔪᑦ ᖃᓂᒋᔭᐸᓗᖏᓐᓂ 21% 

ᐊᕐᕌᒍᒥ ᐊᑕᐅᓯᕐᒥᑦ ᐅᕙᓐᖓᑦ 103,000 ᐊᕐᕌᒍᒥ 2010 ᑎᑭᑦᑐᒍ ᖃᓂᒋᔭᖓᓄ 19,300 ᐊᕐᕌᒍᖓᓂ 2018. 

 

ᔫᓂ 2018 ᓄᕐᕋᓕᐅᕐᕕᖏᓐᓂ ᐊᔾᔨᓐᖑᐊᑎᒍᑦ ᖃᐅᔨᓴᕐᓂᖅ ᓵᑎ ᐃᐊᒃᕗ ᑐᑦᑐᐃᑦ, ᖃᐅᔨᓴᖅᑕᐅᓚᐅᖅᑐᖅ ᓄᓇᑦᓯᐊᑉ 

ᒐᕙᒪᖓᑦ, ᓴᖅᑭᑎᑦᑎᔪᑦ ᑲᑎᑦᑐᒋᑦ ᒥᔅᓴᐅᓴᑦᑕᐅᔪᑦ 11,675 ᓄᕐᕋᓕᐅᖅᑐᑦ ᐊᕐᓇᐃᑦ (95% CI = 9971 – 13,670), 

ᓴᓗᓇᐃᖅᓯᓚᐅᖅᑐᑦ ᐱᑕᖃᕐᓂᖏᑦ ᓄᕐᕋᓕᐅᖅᑐᑦ ᐊᕐᓇᐃᑦ ᐊᑦᑎᓪᓕᒋᐊᖅᓯᒪᔪᑦ ᖃᓂᒋᔭᖓᓂ 32.9% ᔫᓂᒥᓂᑦ 

2015 ᒥᔅᓴᐅᓴᑦᑕᐅᔪᑦ 17,396 (95% CI = 12,780-22,012). ᑲᑎᑦᑐᒋᑦ ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ 

ᑲᑕᓐᓂᖃᓚᐅᖅᑐᑦ ᐱᒋᐊᖅᑐᑎ 38,592 (95% CI = 33,859-43,325) ᐊᕐᕌᒍᖓᓂ 2015 ᑎᑭᑦᑐᒍ ᒥᔅᓴᐅᓴᑦᑕᐅᔪᑦ 

19,294 (95% CI = 16,527- 22,524) ᐊᕐᕌᒍᖓᓂ 2018 – ᖃᓂᒋᔭᐸᓗᐊᓂ 50% ᐊᑦᑎᓪᓕᒋᐊᖅᑐᑦ ᐱᖓᓱᓂᑦ 

ᐊᕐᕌᒍᓂᑦ.  

 

ᔮᓐᓄᐊᕆᒥ 2019, Tłı̨chǫ (ᑎᓖᓱ ᒐᕙᒪᖓᑦ [TG]) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᑐᓂᓯᓚᐅᖅᑐᑦ ᑲᑐᑎᓪᓗᑎ ᑐᔅᓯᕋᐅᑦ 

ᐊᐅᓚᑕᐅᓂᖏᓐᓄᑦ ᖃᓄᐃᓕᓯᒋᐊᓂᕐᒧᑦ ᐳᓘᓅᔅ−ᑲᓇᓐᓇᒥ ᐃᐊᒃᕗ (ᓇᐹᖅᑐᖃᖏᑦᑐᓂᑦ ᑐᑦᑐᖏᑦ) ᑐᑦᑐᐃᑦ 

2019-2021 ᑲᑎᒪᔨᓄᑦ, ᓇᓗᓇᐃᔭᐃᔪᑦ ᑐᔅᓯᕋᖅᑕᐅᔪᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᓂᕐᒧᑦ ᓵᑎ ᐃᐊᒃᕗ ᑐᑦᑐᐃᑦ 

ᕗᐃᑭᔩᒥ. ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ ᑐᔅᓯᕌᖑᔪᑦ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ 

ᑲᑐᑎᓪᓗᑎ ᑐᔅᓯᕋᐅᒻᒥᑦ ᑲᑎᖅᓱᖅᑕᐅᓚᐅᖅᑐᑦ ᑕᓪᓕᒪᐅᓪᓗᑎ ᖃᓄᐃᓕᖓᓂᖏᑦ: ᐊᖑᓇᓱᑦᑕᐅᔪᑦ, ᑐᑦᑐᓂᑦ 

ᓂᕆᖃᑦᑕᖅᑐᑦ, ᓇᔪᖅᑕᖏᑦ ᐊᒻᒪ ᓄᓇ ᐊᑐᖅᑕᐅᓂᖓ, ᐊᒻᒪ ᐃᓕᓐᓂᐊᕐᓂᖅ ᐊᒻᒪᓗᑦᑕᐅᖅ ᖃᐅᔨᓴᕐᓂᖅ ᐊᒻᒪ 

ᖃᐅᔨᓴᖃᑦᑕᕐᓂᖅ. ᐱᓗᐊᖅᑐᒥᓪᓕ, ᑎᓖᓱ ᒐᕙᒪᖓᑦ ᐊᒻᒪ ᐱᓕᕆᕕᐊᖓ ᐊᕙᑎᓕᕆᔨᒃᑯᑦ ᐊᒻᒪ ᓄᓇᒦᐅᑕᓕᕆᔨᒃᑯᑦ 

ᑐᔅᓯᕋᓚᐅᖅᑐᑦ ᐊᑐᓕᖅᑎᑦᑎᓗᑎ ᑐᑦᑐᓕᒫᖏᓐᓄᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ 300 ᐊᖑᑎᓂᑐᐊᖅ ᓵᑎ ᐃᐊᒃᕗ 

ᑐᑦᑐᖏᓐᓄᑦ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᖃᓄᐃᑦᑐᑐᐃᓐᓇᐃᑦ ᓇᓗᓇᐃᖅᓯᒪᔪᑦ 

ᓈᓴᐅᑎᑎᒍᑦ ᑭᓪᓕᖃᖅᑎᑕᐅᔪᑦ ᐊᖑᓇᓱᑦᑕᐅᔪᓂᑦ ᐅᕝᕙᓘᓐᓂᑦ ᐃᓚᒍᑕᖓ ᐊᖑᓇᓱᓐᓂᕐᒧᑦ ᐃᓱᒪᒋᔭᐅᔪᑦ ᑲᑎᑦᑐᒋᑦ 

ᑐᑦᑐᑕᐅᔪᓐᓇᖅᑐᑦ (TAH). ᑐᔅᓯᕌᖑᔪᖅ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᐱᑕᖃᕆᐊᖃᖅᑎᑦᑎᔪᖅ ᐃᓄᓐᓂᑦ 

ᑲᑎᒪᑎᑦᑎᓗᓂ ᐊᑖᓂ ᐃᓚᖓ 12.3.10 ᑎᓖᓱ ᐊᖏᕈᒻᒥᑦ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓗᓐᓂᑦ 

ᑲᑎᒪᑎᑦᑎᓚᐅᖅᑐᑦ ᐱᐅᓲᑰᒥ, ᓄᓇᑦᓯᐊᖅ ᐄᐳᓗ 9-11, 2019. 

 

ᐱᒻᒪᕿᐊᓘᓂᖓ ᐊᑦᑎᓪᓕᒋᐊᕐᓂᖏᑦ ᓵᑎ ᐃᐊᒃᕗ ᑐᑦᑐᐃᑦ ᑕᑯᔅᓴᐅᑎᑕᐅᓚᐅᖅᑐᑦ ᐃᓄᓐᓂᑦ ᑲᑎᒪᑎᑦᑎᓂᐅᔪᒥᑦ 

ᐊᖏᔪᖅᑳᒧᑦ ᑭᓕᕗᑦ ᑖᓐᓂᐅᔅ ᐅᕙᓐᖓᑦ ᐱᐅᓲᑰ: 

 

“ᐊᑦᑎᓪᓕᒋᐊᕐᓂᖏᑦ ᑐᑦᑐᐃᑦ ᐱᒻᒪᕆᐊᓘᔪᖅ ᖃᓄᐃᓕᖓᓂᖓ. ᑐᓴᕐᓂᐊᖅᑐᓯ ᐊᑦᑐᖅᑕᐅᔪᓂᑦ ᑐᑦᑐᐃᑦ ᐅᕙᒍᑦ 

ᖃᓄᐃᖏᑎᐊᕐᓂᖏᓐᓄᑦ, ᐃᓅᓯᕗᑦ, ᓄᓇᒦᖔᖅᑐᓂᑦ ᑮᓇᐅᔭᓕᕆᓂᖅ” ᐊᒻᒪ “ᑕᓐᓇ ᐊᑦᑎᓪᓕᒋᐊᕐᓂᐅᔪᖅ 

ᐅᕙᑦᑎᓐᓂ ᑲᑎᖓᑎᑦᑎᒍᓐᓃᖅᑐᖅ ᑐᑦᑐᓂᑦ. ᐃᓚᒋᔭᐅᒃᑲᓐᓂᕈᒪᔪᒍᑦ ᑐᑦᑐᓄᑦ”. 

 

ᑕᐃᒪᐃᓐᓂᖓᓄᑦ, ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᓂᖃᓚᐅᖅᑐᑦ, ᑐᓐᖓᓂᖃᖅᑐᑎᑦ 

ᐊᑐᐃᓐᓇᐅᔪᓕᒫᓂᑦ ᓄᓇᖃᖅᑳᖅᓯᒪᔪᓂᑦ ᐊᒻᒪ ᖃᐅᔨᓴᖅᑎᓄᑦ ᖃᐅᔨᔭᐅᓯᒪᔪᑦ, ᐱᒻᒪᕿᐅᔪᒥᑦ ᐱᐅᖅᓱᐊᓂᕐᒧᑦ 

ᐃᓱᒫᓗᓐᓇᖅᑐᖃᕐᓂᖓᓄᑦ ᓵᑎ ᐃᐊᒃᕗ ᑐᑦᑐᖏᑦ ᐊᒻᒪ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᒃᑲᓐᓂᕈᑏᑦ ᐱᑕᖃᕆᐊᖃᖅᑐᑦ 

ᑐᑦᑐᐃᑦ ᐅᑎᕐᓂᖏᓐᓄᑦ. ᐃᓱᒪᓕᐅᕐᓂᖃᖅᑐᑎᑦ ᐱᔾᔪᑎᖃᖅᑐᓂᑦ ᐊᖑᓇᓱᑦᑕᐅᔪᓂᑦ ᑭᓪᓕᖏᓐᓂ, ᕗᐃᑭᔩ 



ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᓚᐅᖅᑐᑦ ᐊᑦᑕᓇᕈᑎᐅᔪᓐᓇᖅᑐᑦ ᑐᑦᑐᓄᑦ ᒫᓐᓇᕋᑕᒥ ᓱᑲᑦᑐᒥᑦ 

ᐊᑦᑎᓪᓕᒋᐊᕐᓂᖏᓐᓄᑦ, ᓇᓗᓇᕈᑕᐅᔪᑦ ᖃᓄᖅ ᐊᐅᓚᓂᖏᓐᓄᑦ ᖃᑦᑏᓐᓇᕈᕆᐊᕐᓂᖏᓐᓄᑦ ᐊᒻᒪ ᐱᒻᒪᕆᐅᓂᖓᓄᑦ 

ᐃᐊᒃᕗ (ᓇᐹᖅᑐᖃᖏᑦᑐᒥᑦ ᑐᑦᑐᐃᑦ) ᑎᓖᓱᒥᐅᑕᓄᑦ ᐱᑕᖃᑦᑎᐊᕐᓗᑎ − ᐱᑕᖃᕐᓂᖏᓐᓄᑦ, ᑕᕐᓂᒃᑯᑦ, ᐊᒻᒪ 

ᐱᖅᑯᓯᒃᑯᑦ.  

 

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ 193 

ᐊᖑᑎᑐᐊᓂᑦ ᐊᑐᓕᖅᑎᑕᐅᔭᕆᐊᓕᒃ ᐊᑐᖃᑦᑕᖅᑐᓕᒫᓄᑦ ᓵᑐ ᐃᐊᒃᕗ ᑐᑦᑐᖏᑦ ᐃᓗᐊᓂ ᕗᐃᑭᔩ 2019/2020 

ᐊᒻᒪ 2020/2021 ᑐᑦᑐᒐᓱᐊᕐᓇᐅᔪᒥᑦ. ᐃᓚᒋᐊᕐᓗᒍ, ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᐊᖏᓂᖅᓴᕆᔭᖓ 

ᐃᓕᐅᖅᑲᖅᑕᐅᔪᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᓵᑎ ᐃᐊᒃᕗ ᑐᑦᑐᖏᑦ 2019/2020 ᐊᒻᒪ 2020/2021 

ᑐᑦᑐᒐᓱᐊᕐᓇᐅᔪᒥᑦ ᐃᒪᐃᓕᖓᔭᕆᐊᓖᑦ: ᑎᓖᓱᒥᐅᑕᐃᑦ – 39.29%, ᐊᒻᒪ ᐃᓚᒋᔭᐅᔪᑦ ᓄᓇᖃᖅᑳᖅᓯᒪᔪᑦ 

ᐊᖑᓇᓱᖃᑦᑕᕋᔪᑦᑐᑦ ᓵᑎ ᐃᐊᒃᕗ (ᐱᖃᓯᐅᑎᓪᓗᓂ ᓄᓇᕗᑦ) – 60.71%. 

 

ᖃᐅᔨᓴᖃᑦᑕᕐᓂᖅ ᓵᑎ ᐃᐊᒃᕗ ᑐᑦᑐᓴᐅᕙᑦᑐᓂᑦ ᐱᒻᒪᕆᐅᔪᖅ ᐊᐅᓚᑦᑎᓂᕐᒧᑦ ᐃᓱᒪᓕᐅᓂᕐᒧᑦ, ᑲᑎᒪᔩᑦ ᐊᑐᓕᖁᔨᔪᑦ 

ᑖᒃᑯᐊ ᑎᓖᓱ ᒐᕙᒪᖓᑦ ᐊᒻᒪ ᐱᓕᕆᕕᐊᖓ ᐊᕙᑎᓕᕆᔨᒃᑯᑦ ᐊᒻᒪ ᓄᓇᒦᐅᑕᓕᕆᔨᒃᑯᑦ ᐋᖅᑭᒋᐊᖅᓯᓗᑎ 

ᐊᑐᕐᓂᖏᓐᓄᑦᑐᑦᑐᑕᐅᕙᑦᑐᓂᑦ ᖃᐅᔨᓴᖃᑦᑕᓂᕐᒧᑦ 2019/2020 ᐊᒻᒪ 2020/2021 ᑐᑦᑐᒐᓱᐊᕐᓇᐅᔪᓂᑦ, 

ᐱᖃᓯᐅᑎᓗᑎ ᓄᐊᑕᐅᓂᖏᑦ ᑭᓪᓕᓯᓂᐊᖅᑕᐅᓯᒪᔪᑦ ᐊᒻᒪ ᖃᓄᐃᓐᓂᖏᓐᓄᑦ ᑐᑭᓯᒋᐊᕈᑏᑦ ᐊᒻᒪ 

ᐃᖅᑲᓇᐃᔭᖅᑎᑎᒃᑲᓂᓂᕐᒧᑦ ᓄᓇᓕᒻᒥ ᖃᐅᔨᓴᖅᑎᓂᑦ. 

 

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᔪᑦ ᑖᒃᑯᐊ ᓄᓇᑦᓯᐊᑉ ᒐᕙᒪᖓᑦ ᐱᑕᖃᖅᑎᑦᑎᓗᑎ 

ᑐᑦᑐᑕᐅᕙᑦᑐᓂᑦ ᑐᑭᓯᒋᐊᕈᑎᓂᑦ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ (ᐊᒪᕈᖅ) ᐊᖑᓇᓱᐊᖅᐸᓐᓂᕐᒧᑦ 

ᐱᓕᕆᐊᖑᔪᖅ ᐱᔪᓐᓇᑎᑦᑎᓗᑎ ᑲᑎᒪᔨᓂᑦ ᓇᓗᓇᐃᖅᓯᓗᑎ ᑲᔪᓯᑦᑎᐊᕐᓂᖓᓄᑦ ᐱᓕᕆᐊᖅ. ᐃᓚᒋᐊᕐᓗᒍ, ᑲᑎᒪᔩᑦ 

ᐊᑐᓕᖁᔨᔪᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᓴᖅᑭᑎᑦᑎᓗᑎ ᓴᓇᓯᒪᓂᖓᓂᑦ ᖃᐅᔨᓴᕐᓗᑎ 

ᐊᑐᑦᑎᐊᕐᓂᖓᓄᑦ ᐱᐅᓯᒋᐊᖅᑎᑕᐅᓯᒪᔪᑦ ᓄᐊᔅ ᓯᓚᐃᕝ ᑎᒐ ᐊᖑᓇᓱᐊᖅᐸᓐᓂᕐᒧᑦ ᐱᓕᕆᐊᖑᔪᖅ ᑎᑭᑦᑎᓂᐊᕐᓗᓂ 

ᐃᐊᒃᕗ ᐱᐅᖅᓱᐊᓂᕐᒧᑦ ᑐᕌᒐᖏᓐᓂ. ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᒻᒥᔪᑦ ᑖᒃᑯᐊ ᓄᓇᑦᓯᐊᑉ 

ᒐᕙᒪᖓᑦ ᐊᒻᒪ ᑎᓖᓱ ᒐᕙᒪᖓᑦ (TG) ᖃᐅᔨᓴᕐᓗᑎ ᓅᒡᕼᐊ (ᖃᕝᕕᒃ) ᐊᒥᓲᓂᖏᑦ ᕗᐅᐃᑭᔩᒥᑦ ᐊᒻᒪ 

ᐃᖅᑲᓇᐃᔭᖃᑎᖃᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᖏᓐᓂ ᓴᐳᒻᒥᔭᐅᓗᑎ ᓄᕐᕋᓕᐅᕐᕕᖏᑦ ᓵᑎ ᐃᐊᒃᕗ ᑐᑦᑐᓂᑦ 

ᓂᕆᖃᑦᑕᖅᑐᓄᑦ. 

 

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᔪᑦ ᖁᑦᑎᓛᒥᑦ ᓯᕗᓪᓕᐅᔾᔭᐅᓗᓂ ᓚᔪᖃᑦᑕᖅᑕᖏᑦ 

ᓴᐳᒻᒥᔭᐅᓂᖏᓐᓄᑦ ᓵᑎ ᐃᐊᒃᕗ ᑐᑦᑐᖏᑦ ᓇᓗᓇᐃᖅᑕᐅᔭᕿᐊᓕᒃ ᐊᒻᒪ ᒪᓕᒐᖅᑎᒍᑦ ᓴᐳᒻᒥᔭᐅᓂᖏᓐᓄᑦ 

ᐊᑐᓕᖅᑎᑕᐅᔭᕿᐊᓖᑦ. ᒫᓐᓇᐅᔪᒥᓪᓕ, ᐃᖏᕋᔾᔪᑦ ᑐᑦᑐᓂᑦ ᐱᐅᖅᓱᐊᓂᕐᒧᑦ ᐱᓕᕆᔾᔪᑏᑦ ᐊᑐᓕᖅᑎᑕᐅᔭᕿᐊᓖᑦ. 

ᐃᓚᒋᐊᕐᓗᒍ, ᑲᑎᒪᔩᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᑲᔪᖏᖅᓴᐃᓗᑎ 

ᑎᓃᓱᒥᐅᑕᓂᑦ ᐊᖑᓇᓱᓪᓗᑎ ᐊᓯᖏᓐᓂ ᐃᓄᐃᑦ ᓂᕿᖏᓐᓂ. 

 

ᑲᑎᒪᔩᑦ ᐊᑐᓕᖁᔨᔪᑦ ᑖᒃᑯᐊ ᑎᓖᓱ ᒐᕙᒪᖓᑦ (TG) ᐊᒻᒪ ᓄᓇᑦᓯᐊᑉ ᒐᕙᒪᖓᑦ ᐱᓕᕆᖃᑎᖃᕐᓗᑎ ᕗᐃᑭᔩ 

ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓗᑎ ᑐᑦᑐᓄᑦ ᓇᓗᓇᐃᖅᓯᒪᔪᓄᑦ ᐊᑐᓕᖅᑕᐅᔪᓐᓇᖅᑐᒥᑦ ᐊᐅᓚᑦᑎᓂᕐᒧᑦ 

ᓴᓇᓯᒪᓂᖓᓂᑦ ᐊᒥᓲᓗᑎ ᑲᑎᓐᖓᓂᖃᖅᑐᑦ ᓇᓗᓇᐃᖅᓯᒪᔪᒧᑦ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ. ᕗᐃᑭᔩ 

ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᕐᒥᔪᑦ ᐅᑯᓂᖓ ᖃᐅᔨᓴᓂᕐᒧᑦ ᖃᓄᐃᓕᓯᒋᐊᕈᑏᑦ ᓵᑎ ᐃᐊᒃᕗ 

ᑐᑦᑐᖏᓐᓄᑦ: ᐊᒥᓲᓂᖏᓐᓄᑦ ᖃᐅᔨᓴᕐᓗᑎ ᐊᕐᕋᒎᓐᓂᒃ ᒪᕐᕉᓐᓂᑕᒫᑦ, ᐊᑐᓕᖅᑎᑦᑎᓗᑎ ᓇᔾᔨᔪᓂᑦ ᖃᐅᔨᓴᓂᕐᒧᑦ 

ᐊᓇᖏᑎᒍᑦ ᓄᐊᑕᐅᓂᖏᓐᓄᑦ ᐅᑭᐅᒃᑯᑦ ᑕᖅᑭᖏᓐᓂ; ᓄᖅᑲᑎᓪᓗᒍ ᐊᕐᕌᒍᑕᒫᑦ ᖃᐅᔨᓴᕐᓂᐅᔪᑦ, ᐊᒻᒪ 

ᐊᒥᓱᕈᕆᐊᕐᓗᒋᑦ ᖁᖓᓯᕈᐃᑦ 50−ᓂᑦ 70−ᓄᑦ. ᐃᓚᒋᐊᕐᓗᒍ, ᑲᑎᒪᔩ ᐊᑐᓕᖁᔨᓚᐅᖅᑐᑦ ᓇᓗᓇᐃᔭᖅᓯᒪᔪᑦ 

ᐱᔾᔪᑎᖓ ᖁᖓᓯᕈᐃᑦ ᐊᒥᓱᕈᕆᐊᖅᑕᐅᓂᖏᓐᓄᑦ ᐱᑕᖃᖅᑎᑕᐅᓗᑎ. 

 

ᕗᐃᑭᔩ ᓄᓇᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᑖᑯᐊ ᑎᓖᓱ ᒐᕙᒪᖓᑦ (TG) Ekwǫ̨̀  Nàxoède K’è 

(ᐃᐊᒃᕗ ᓇᐋᔾᐅᐃᑎ ᑲ’ᐄ [ᑲᒫᓘᒃ ᓄᓇᒥ]), ᓇᓱᐃᑎ ᑲᐃ ᐱᓕᕆᐊᖅ ᐊᖏᓪᓕᒋᐊᖅᑕᐅᓗᓂ ᑭᖑᓂᐊᒍᑦ 



ᓄᕐᕋᓕᐅᓚᐅᖅᑎᓪᓗᒋᑦ ᐊᒻᒪ ᐊᐅᔭᒃᑯᑦ ᓇᒧᖓᕐᕕᒋᕙᑦᑕᖏᑦ ᓵᑎ ᐃᐊᒃᕗ ᓄᐊᑦᑎᓗᑎ ᓗᓇᒦᑦᑐᓂᑦ ᓯᓚᐅᑉ 

ᐊᓯᔾᔨᕐᓂᖓᓄᑦ ᖃᐅᔨᔭᐅᔪᓂᑦ. ᑭᖑᓪᓕᖅᐹᒥᓕ, ᑲᑎᒪᔩᑦ ᐊᑐᓕᖁᔨᔪᑦ ᑎᓖᓱ ᖃᐅᔨᓴᕐᓂᐅᔪᖅ ᐊᒻᒪ 

ᖃᐅᔨᓴᖃᑦᑕᓂᕐᒧᑦ ᐱᓕᕆᐊᖅ ᐊᑐᓕᖅᑎᑕᐅᔭᕆᐊᓕᒃ ᓇᓗᓇᐃᑦᑎᐊᕐᓗᒋᑦ ᑕᒪᒃᑭ ᐃᐊᒃᕗ ᐊᒻᒪ ᐃᐊᒃᕗ 

ᓇᔪᖃᑦᑕᖅᑕᖏᑦᖃᐅᔨᓴᕐᓂᐅᔪᑦ ᐊᒻᒪ ᐱᓪᓚᕆᐅᔪᓂᑦ ᐆᒪᔪᖅᑕᐅᕙᑦᑐᓂᑦ ᑎᑎᕋᖅᑕᐅᓗᑎᑦ ᐱᖅᑯᓯᓄᑦ ᓈᒻᒪᑦᑐᓄᑦ. 

 

ᓵᑎ ᐃᐊᒃᕗ ᑐᑦᑐᐃᑦ ᐱᒻᒪᕿᐅᔪᒥᑦ ᖃᓄᐃᓕᖓᓂᖃᓕᖅᑐᑎᑦ, ᐃᑉᐱᒍᓱᓐᓇᖅᓯᔪᖅ ᑐᐊᕕᕐᓇᖅᑐᖃᖅᑐᓂ 

ᐊᑐᓕᖅᑎᑕᐅᓗᓂ ᐊᐅᓚᓂᖃᑦᑎᐊᖅᑐᖅ ᐊᐅᓚᑦᑎᓂᕐᒧᑦ ᖃᓄᐃᓕᓯᒋᐊᕈᑏᑦ ᓄᖅᑲᖅᑎᑕᐅᓗᓂ 

ᖃᑦᑏᓐᓇᕈᖅᐸᓪᓕᐊᓂᖏᑦ ᕿᓚᒥᐅᔪᒃᑯᑦ. ᐃᓱᒪᓕᐅᖅᑕᐅᔪᑦ ᓴᓇᓯᒪᔪᑦ ᐊᑦᑐᐃᓂᖃᖏᓛᖑᓗᑎ ᐃᐊᒃᕗ 

ᐊᑐᖃᑦᑕᖅᑐᓂᑦ ᐊᒻᒪ ᐃᑲᔫᓯᐊᓛᓂᑦ ᐃᐊᒃᕗᒻᒧᑦ ᐱᑕᖃᖅᑎᒍᓐᓇᖅᑕᕗᑦ ᒫᓐᓇᐅᔪᒥᑦ. 

 

“ᐱᕙᓪᐊᓂᖓ ᐅᓪᓗᒥ ᐱᓇᓱᐊᕐᓗᒋᑦ ᐊᒻᒪ ᓴᖅᑭᑎᓪᓗᒋᑦ ᐱᐅᓛᖑᔪᑦ ᐊᑐᐃᓐᓇᐅᔪᑦ ᑐᑭᓯᒋᐊᕈᑏᑦ 

ᖃᓄᐃᓕᓯᒋᐊᕈᑎᓂᑦ ᐅᕙᑦᑎᓐᓂ ᖃᓄᐃᓕᖓᒍᓐᓃᑎᑦᑎᓂᐊᖅᑐᑦ ᐊᒻᒪ ᐅᑎᕐᓗᑎ ᐊᒥᓲᓂᖏᑦ ᑲᑕᔅᓯᒪᔪᑦ 

ᑕᑯᔅᓴᐅᑎᐊᖅᑐᒥᑦ ᐊᕐᕌᒍᒐᓚᐅᓕᖅᑐᓂᑦ, ᑭᓯᐊᓂ ᓄᑖᖑᖏᑦᑐᖅ ᐅᓂᒃᑳᖅ, ᑭᓯᐊᓂ ᑲᔪᓰᓐᓇᖅᑐᖅ ᐅᓂᒃᑳᖅ 

ᑭᓯᐊᓂ ᐱᔪᓐᓇᐅᑎᖃᖅᑐᓂᑦ ᑲᔪᖏᖅᓴᐃᓂᐊᖅᑐᑦ ᖃᓄᐃᓘᕐᓂᐊᖅᑕᑎᓐᓂ -- ᐱᓕᕆᐊᕆᓗᒍ 

ᐅᑎᕐᓂᖏᓐᓄᑦ.” 

 ~ Dr. ᔮᓐ B. ᔫ 

 

ᐊᑐᖃᑦᑕᖅᑐᑦ ᐊᒻᒪ ᐊᐅᓚᑦᑎᔩᑦ ᐱᔪᒪᓂᖃᕿᐊᓖᑦ ᖃᓄᐃᓕᓯᒋᐊᕐᓗᑎ ᒫᓐᓇ, ᖃᓄᑐᐃᓐᓇᑦᑎᐊᖅ, ᓴᐳᒻᒥᓗᒋᑦ 

ᑐᑦᑐᐃᑦ ᓯᕗᓂᔅᓴᒥ ᑐᑦᑐᐃᑦ ᐅᑎᕈᓐᓇᓂᐊᕐᒪᑕ.  

 

“ᐊᒻᒪ ᐊᑕᐅᓯᖅ (1) ᖃᐅᔨᒪᔭᕗᑦ ᐊᕐᕋᒍᒐᓛᓗᓐᓂᑦ ᐅᖃᕈᓐᓇᖅᓯᒪᖏᒃᑲᓗᐊᖅᑐᓂ, ᖃᐅᔨᒪᔪᒍᑦ ᐃᓄᐃᑦ 

ᐃᓅᓂᐊᕐᒪᑕ ᐱᔾᔪᑎᒋᓪᓗᒍ ᑐᑦᑐᓂᑦ ᓴᒃᑯᐃᓚᐅᖅᓯᒪᖏᑦᑐᑦ. ᐱᓯᒪᐃᓐᓇᓂᐊᖅᑕᖏᑦ. ᓲᕐᓗ ᐋᑦᑎ ᐅᖃᖅᑐᖅ, 

ᓴᒃᑯᓚᐅᖅᓯᒪᔾᔮᖏᑕᕗᑦ, ᐱᔾᔪᑎᒋᓪᓗᒍ ᓴᒃᑯᑯᑦᑎᒍ, ᑕᐃᒪᓕ -- ᑕᐃᒪᓕ ᑕᐃᒪᒃᑲᔭᖅᑯᖅ, ᐱᔾᔪᑎᒋᓪᓗᒍ 

ᓴᒃᑯᐃᖏᓐᓂᕐᒧᑦ, ᓴᖓᑦᑎᒋᐊᕆᐊᖃᖅᑕᕗᑦ ᐱᓕᕆᖃᑎᒋᓂᖅᐳᑦ ᐆᒪᔪᓄᑦ ᖃᓄᐃᓘᕆᓂᖃᕐᓗᑕ ᐱᖅᑯᓯᒃᑯᑦ.” 

~ Dr. ᔮᓐ B. ᔫ 

 


